
Annotatsiya. Magola tanigli adabiyotshunos olim Rahim Vohidovning
boburshunoslik yo‘nalishidagi ilmiy-tadqiqot faoliyatini yoritishga bag‘ishlangan.
Unda olimning galamiga mansub “Boburnoma”da Shayx Sa’diy nafasi” nomli
tadgiqot ishi atroflicha tahlil etiladi. Shuningdek, Zahiriddin Muhammad Bobur
jjodiy merosining o‘ziga xos va nozik jihatlari xususida fikr yuritiladi.

Kalit so’zlar: Mumtoz matn, lirika, mas’nu, boburshunoslik, sharhlash,
tushunish, tadgiqot, talgin.

XX asrning 20-80-yillarida yurtimizda Zahiriddin Muhammad Bobur hayoti,
jjodi va boy merosini tadqiq etish yo‘lida sezilarli ishlar olib borildi. Bu davrda
boburshunoslik maktabiga asos solgan va bugungi kunda ham ilmiy izlanishlarini
davom etib kelayotgan keksa avlod olimlarining xizmatlari begiyosdir.

Yurtimiz olimlari Bobur Mirzoga tegishli noyob qo‘lyozmalarni izlab topish,
ularni ilmiy muomalaga kiritish va tahlil qilish borasida ko’pgina tadqiqot ishlarini
amalga oshirib kelmoqgda. Ushbu tadgiqotlar bugungi zamonaviy boburshunoslikning
mustahkam poydevori bo‘lib xizmat gilmogda. Masalan, zahmatkash olimlarimiz
X.Sulaymonov, P.Shamsiev, S.Azimjanova, A.Abdug‘afurov, A.Qayumov,
S.Hasanov, Z.Mashrabov, H.Qudratullaev, A.A’zamov, V.Rahmonov, X.Sultonov,
H.Boltaboev, N.Otajonov, E.Ochilov, O.Jo‘raboev kabi ko‘plab adabiyotshunoslar
Bobur Mirzo hayoti va ijodini o‘rganish, qo‘lyozma nusxalarini qidirib topish va
ularni ilmiy iste’fodaga kiritish yuzasidan qator tadqiqot ishlarini amalga oshirgani,
mazkur ishlar keyingi bu boradagi ilmiy izlanishlarga ham asos bo‘lib xizmat
qilayotganini mamnuniyat bilan ta’kidlash joiz. Mana shular gatorida Bobur adabiy
merosi o‘rganishga munosib hissa qo‘shgan Rahim Vohidov nomini ham alohida
sanash mumkin.Uning boburshunoslik sohasidagi ilmiy izlanishlari tahsinga loyig.
Olimning Bobur faoliyatiga oid tadqiqotlari ulug® shoirning shaxsiyati, lirik merosi
hamda “Boburnoma” ga tegishli. Bobur lirik tadqiqiga bag‘ishlangan “Bobur
Mirzoning masnu’ she’rlari”, “Bobur Mirzo she’riyatida badiiy san’atlar”, “Bobur
Mirzo va nagshbandiylar”, nasriga oid “Boburnomada” Shayx Sa’diy nafasi”,
“Ijodiy izlanishning shirin mevasi” kabi maqolari hamda uning dovyurak sarkarda,
shijoatli davlat arbobi va nozik ta’b shoir sifatidagi betakror siymosiga oid kuzatishlari
jamlangan “Biz bilgan va bilmagan Bobur” shu sohaning rivoji uchun xizmat qildi.

Jumladan, Rahim Vohidov “Guliston”dan keltirilgan she’riy matnning o‘zga
matn tarkibida berilishining sabablarini o‘ziga xos talqin qiladi. Bu tahlil orqali,
birinchidan, Boburning Sulton Mahmud Mirzoga munosabati oydinlashtirilsa,
ikkinchidan, muallif sharq adabiyotida shakllangan an’anadan o‘rinli
foydalanganligini ko‘rish mumkin. Ya’ni mumtoz nasr namunalarida ‘“qissadan
hissa” chigarish magsadida axloqiy mavzudagi she’riy matnlar muallif ilgari ilgari
surmoqchi bo‘lgan g‘oyaning tasdig‘i sifatida keltiriladi. Bunday xususiyat ko‘proq
pand-nasihat ruhidagi asarlarda kuzatiladi. Bobur o‘z asarida ana shu an’anadan
o‘rinli foydalanganligini ko‘rsatadi.

“Boburnoma”da Shayx Sa’diy nafasi” maqolasida tahlil va talginga tortilgan
ikkinchi she’riy matn  “Bo‘ston”ning “Jahondorlikda adolat va tadbirkorlik
to‘g‘risida” sarlavhali birinchi bobidan olingan:

Jamshidi farruxsirisht

Ba sarchashmae bar sange navisht:

”Bar in chashma chun mo base dam zadand,
Biraftand to chashm barham zadand.
Giriftem olam ba mardiyu zo‘r,

Valekin naburdem bo xud ba go‘r.”

Mazmuni: Eshitdimki, qutlug® tabiatli Jamshid bir buloq boshida tosh ustiga
shunday deb yozgan ekan: bu buloq tepasida bizlar singari ko‘p kishilar kelib
o‘lturdilar, ketdilar va yo‘q bo‘ldilar. Olamni mardlik va zo‘rlik bilan oldik, lekin
o‘zimiz bilan go‘rga eltmadik.

Olim dastlab mazkur she’rining “Bo‘ston” nashrlari va “Boburnoma”dagi
matndagi juz’iy tafovutlarga e’tibor qaratadi. Chunki tadqiqotchi tomonidan
muayyan matnga doir asosli fikr — mulohaza taqdim etish uchun matn mukammal
bo‘lishi lozim. Olim nashrlardagi matnni qiyosiy o‘rganadi: “Bo‘ston” nashrlari va
“Boburnoma”dagi matnda juz’ity farqlar ko‘zga tashlanadi. Avvalo, bunday
tafovutlar so‘zlarni  qo‘shib  yozishda namoyon bo‘ladi.  Shuningdek,
“Boburnoma”dagi parchaning ikkinchi qatoridan “ba” (bar sange...) tushib golgan.
To‘rtinchi qatorda “chun” o‘rnida (chun-chashm...) “to” (tochashm) yozilgan.
Uchinchi bayt “Bo‘ston”ning ustod Sadriddin Ayniy nashrida tahrirga uchragan.”
Albatta, matnga bunday munosabat tahlil va talginning mukammaligi uchun juda
muhim sanaladi.

“Boburnoma”da keltirilgan yuqoridagi badiiy matn tahlili uchun olim Shayx
Sa’diy asarini batafsil sharhu izoh, talqin-u tushuntirishlar bilan nashr ettirgan ustoz
Sadriddin Ayniy tadqiqotlariga ham murojaat qiladi. S. Ayniyning e’tiroficha,

! PaxmoHoB B.MyMT03 coxup mespust. Kutoona: Fapubunr Anmmwkorniinyp. - T.: “Illapk” Hampuér — matbaa
aKIUaIOpJIMK KoMnaHuscu 6om Taxpupusaru. 2008, 42-6.
2 Xacanos C. BoGyp menpustunan. —T.: 1982. 13-6.

asarning “Jahondorlikda adolat va tadbirkorlik to‘g‘risida” butun bobi davomida
nohaq jangga, hazrati inson qonining bemavrid to‘kilishiga qarshi kurash g‘oyasi
ustuvordir. Dunyoning barcha molu boyligi, savlatu saltanati insonning nohag
to‘kilgan bir tomchi qoni oldida gadrsiz hisoblanadi.

Ta’kidlash kerakki, = mana shunday yuksak insonparvarlik g‘oyalarining
sa’diyona nazokat, nafosat-u donishmandlik bilan pandu hikmat libosida badiiy
ifodalanashi Bobur Mirzoga ma’qul tushgan. Bundan tashqari, Shayx Sa’diy
asarlaridagi falsafiy-axloqiy masalalar nozikta’b va teran mushohada sohibi Bobur
Mirzo dunyoqarish hamda hayot tarziga uyg‘un edi. Masalaning bu jihatidan e’tibor
qaratgan adabiyotshunos olim shunday yozadi: “Bo‘ston”ning she’riy hikoyatidagi
falsafiy g‘oya, dunyo taxtu baxtining bebaqoligi xususidagi shu olti satrda
ifodalangan o‘tkir hayotiy haqiqat Sa’diyga gadar, uning zamoni va undan keyingi
zarif insonlarga, jumladan, shoh Bobur Mirzoga ham kunday ravshan edi. Birog ne
gilsinki, uning gismati taxtga bog‘langan, qalbida tugib qo‘ygan behisob rejalarining
yuzaga chiqishini o‘sha bebaqo uskunasiz tasavvurga sig‘dira olmas edi.”?

Demak, olim “Boburnoma”da keltirilgan she’riy matn tahlili va talginida
tarixiy vogea-hodisalarga tayanadi. 1501-1502-yillardagi ziddiyatli siyosiy-ruhiy
olam qurshovida qolgan Boburga Shayx Sa’diy ma’naviy merosi bag‘ridagi o‘lmas
g‘oyalar ruhiy madad bo‘lganligini ta’kidlanadi.

Rahim Vohidov bir maqola jarayonida “Boburnoma”da kelgan ikkita she’riy
matn tahlil va talgini muallif shaxsi va davr vogea-hodisalari bilan giyosiy tadgiq
qiladi. Olimning o‘zi1 e’tiroficha, asarda turli munosabat bilan uch yuz yigirma ikki
misra turkiy hamda forsiy tildagi she’rlar keltirilgan. Albatta, mazkur she’riy
parchalarning tahlil va talginlarida matnni tushunish uchun qulay bo‘lgan
germenevtik vosita - matn sharhidan foydalaniladi. Bunday yondashuv esa Bobur
jjodi oziglangan manbalar hamda uning shaxsiy kechinmalari o‘rganish uchun juda
muhim sanaladi. Rahim Vohidov esa bir magola doirasida mana shunday magsadni
amalga oshirishga erishgan.

Foydalanilgan adabiyotlar:

1. PaxmonoB B.Mywmto3 coxup mebspust. Kurobna: Fapubunar Anmmwkonuiiayp. - T.:
“Hlapx” HampuéT — maTdbaa akuuagopiIuK Komnanusicu oo taxpupusta. 2008, 42-6.

2 XacanoB C. boOyp mespusituman. —T.: 1982. 13-6.

3 Boxunos P. Vinmmapaan Koiaran MabHaBHi aropiuk... - T.: “3apkamam™. 2006.126-
0.

4 Biz bilgan va bilmagan Bobur. T., “Zarqalam”, 2005. -122 b

